«STEP by STEP» ТЕХНОЛОГИЯСЫ  БОЙЫНША 

ОТБАСЫМЕН ҚАРЫМ-ҚАТЫНАС СТРАТЕГИЯЛАРЫ
Отбасындағы жарасты сыйластық пен жылылық бала тәрбиесіне көп әсерін тигізеді. «Ұяда не көрсең, ұшқанда соны ілерсің» дегендей, ата-ананың көрген жақсы өнегенің игілікті өсіп жетілген балалардың өздері үй болғандағы тіршілігінен байқауға болады. Олар да ата-анасынан сыйластық, сөзге тоқтау, қамқорлық, төзімділік, жылылық сияқты қасиеттерді өз отбасында жалғастыра біледі. Тәуелсіз еліміздің келешек ұрпақты тәрбиелеу бүгінгі күннің өзекті мәселесі. Бұл мәселенің шешімін табу үздіксіз білім беру жүйесі айтарлықтай дәрежеде қайта қаралып, оны жетілдіру жолдары іздестірілуде. Бұл алға қойылып отырған негізгі талаптар – Қазақстан білім беру жүйесінің бүкіләлемдік білім беру кеңістігіне толық енуінің алғашқы даму стратегиясын жасау болып табылады. Айтылған талаптардың жүзеге асырылуы бағытындағы жұмысты үздіксіз білім берудің алғашқы сатысы – мектепке дейінгі ұйымдарда баланың білімге деген құштарлығын арттырудан, ұлтымызға тән қасиеттер бойына сіңген шәкірт тәрбиелеуден бастағанның маңызы зор.           
1998 жылдан бастап «Ақ бота» бөбекжайы педагогикалық ұжымы «STEP by STEP» технологиясы бойынша жұмыс істеуде. «STEP by STEP» технологиясының ерекшелігі – ата-аналармен тығыз байланыс орнатып, жұмыс жүргізу. Ата-аналар ясли-бақша жұмысына үздіксіз қатысушы болып табылады. 

Баланың алғашқы тәрбиешісі ретінде отбасы басты рөл атқарады. Бала мектепке дейінгі мекемеге баратын кезде отбасы оған көптеген нәрселерді үйретеді: ыдыс-аяқты қалай пайдаланудан бастап допты лақтыру тәсілдеріне дейін және ертегіні қалай тыңдау керек екенін біліп алады. «STEP by STEP» технологиясы отбасының бағдарламаға жан-жақта қатысуына мүмкіндік беру арқылы олардың жалғастық табуын қамтамасыз ете отырып, сәби мен отбасының осындай алғашқы қарым-қатынастарына сүйенеді. 
Зерттеулердің көрсетуінше балаларды отбасынан бөліп қарауға болмайды. Баланың жас кезінде дамуы үшін отбасының маңызын айтып жеткізу қиын. Бала отбасында тәрбие алып ондағы оқиғалар оған зор әсер етеді. Демек, балалармен отбасыларына айналадағы ортаның да ықпал етуін естен шығармаған жөн.

Бөбекжайда баланың өсіп-жетілуіне және өзгеруіне зор ықпал  ететініне байланысты балаларға, олардың отбасымен айналасындағыларға не қажет екенін, олардың мұң-мұқтажын біліп отырамыз. Ата-аналарды ерікті көмекшілер, бақылаушылар ретінде топтың өміріне қатысуға және бағдарламаны жүзеге асыруға байланысты басқа да қызмет түрлеріне тартамыз.
Ата -  аналармен   жұмысты   ұйымдастырудың  негізгі   мақсаты:

· Ата-ананың   өмірге   деген  көзқарасын  өзгерту.
· Баланың  бүгінгі  жасаған   қадамы   ертеңгі   тұлға   қалыптасуына  үлкен   әсер  ететінін   атап  өту.
· Ата-аналармен жұмыс жасаған кезде бірізділік қағидасын басшылыққа алу.
     Ал  міндеттері:

· Бала  өміріне  қолдау  жасау,  келешекте  өз  жемісін   береді.

· Қоғам тарапынан көрсетілген қолдау, ата-ананың өміріндегі тұрақтылық пен болашаққа деген сенімін нығайтады.         
     Мектепке дейінгі тәрбие бағдарламасының маңызды бөлігі ретіндегі отбасының қатысуы барлық  қатысушы жақтар үшін аса пайдалы болып табылады.
Отбасы үшін пайда:

Ата-аналар топқа бара, оның қызметіне қатыса отырып:

· Бағдарламаға жеке қатыстылығын сезінеді.
· Олардың сәбиі басқалармен қалай қарым-қатынас жасайтынын көреді.
· Балалар дамуы туралы көбірек түсіне бастайды.
· Педагогтік ұжымды жақсырақ біледі және оны көбірек сыйлай бастайды.
· Балалармен үйде рақаттана айналысатын қызмет түрлерін үйренеді.
· Олар туралы үйде айтып берген өз балаларының достарымен танысады.
· Басқа ата-аналармен ұзақ мерзімдік достық байланыстар орнатады.
· Үйде сәбидің бағдарламаны игеріне көмектесу мүмкіндігін алады.

Педагогтік ұжым үшін пайда:

Ата-аналардың топ өміріне қатысуы кезінде тәрбиешілер:

· Жекелеген балалармен көбірек  уақыт өткізе және шағын топтармен жұмыс істей алады.
· Ата-аналардың өз балаларына қандай себеп артатынын түсінеді.
· Өз балаларының есеп шығаруына ата-аналардың қалай көмектесетінін көре алады.
· Отбасының ересек мүшелері өз балаларымен бірге қандай сабақтар өткізетінін және немен айналысатынын (мысалы: тамақ әзірлеу, музыка аспаптарында ойнау) біле алады.
· Ата-аналар өз балаларының өзгелермен іс-әрекеті кезінде бақылауынан пайда көреді.

· Төменде ата-аналарды тарта алатын қызықты және пайдалы тәсілдердің үлгі-тізімін келтеріп отырмыз.

· Таза ауадағы оқу іс-әрекет.
· Табиғатқа шағын серуен жасау зор танымдық мәнге ие болуы мүмкін.

· Жорық - ән салу, таза ауадағы ойындар (дәстүрлі немесе қазіргі заманғы), оқиғаларды әңгімелеу барлығы үшін де тартымды.

· Ойын алаңын көркейту - бұған әркім көмектесе алады және бұл басқа істерге қатысуды аса қаламайтын әкелерді жұмысқа тартудың жақсы тәсілдері.

· Батпырауық фестивалі – ата-аналар мен балалар бірлесіп батпырауық жасайтын болсын және оған басқа топтарды шақыратын болсын.

· Құпия достар - әрбір ата-анаға басқа бір ата-ананы қоса тіркеп қойыңыз, олар жыл бойы өзінің құпия досына сыйлықтар (хаттар жолдайды, шағын сыйлық тарту етеді және т.б.) тарту етеді. Ал жыл аяғында бұл адамдардың «құпиясын ашуға» болады.

· Тағамдар фестивалі –жалпы танысудың жақсы тәсілі. Кей ата-аналардан балабақшаға даяр тағам немесе қажетті ингредиенттер әкелуін өтініңіз, ал басқа ата-аналардан оны ұйымдастыруға көмек сұраңыз. Би немесе ән салуды ұйымдастыруға болады, ал балалар әрқайсысына шамасына қарай  соған қатыса алады.

     Тату отбасының ересек ұл-қыздары өзінен кейінгілерді тәрбиелеуде жауапкершілігін сезінеді. Мұндай отбасының  балалары еңбекшіл, әр түрлі жұмыстарды атқарады. Солардың ішінде көп тарағаны – балалардың өзіне-өзі қызмет көрсетуі мен шаруашылық тұрмыстық жұмыстар. Өз еркімен жүріп, еңбек етуге дағдыланған отбасының естияр, ересек балалары жасы кішілерін күтеді, оларға көмектеседі. Үлкендеріне еліктей отырып, мектепке дейінгілердің кіші жастағылары да кейбір жұмыстарды өз бетімен атқарады  (өздері киінеді, тамақтанғаннан кейін босаған ыдыстарды жинайды  т.с.с.).  Отбасының жас балалары бір-біріне көмектесуге, жауапкершілікті сезінуге үйренеді.  
Отбасы – бұл баланың өмір сүру ортасы: қамқорлықтың тұрақты көзі, тәрбиелеу мен қарапайым біліммен қаруландыру және шешім қабылдай білуге үйрететін ең жақын адамдардың мейірім шуағын сезетін орын. Отбасында барлығы жақсы болған жағдайды – балалар жақсы жетістіктерге жетіп, өзінің даму әлеуетіне көтеріле алады. Отбасы мен педагогикалық серіктестік – баланың қанаттану деңгейі мен тәрбиешінің жұмысының сапасын арттырады, ол төмендегі жағдайларға негізделеді: өзара сапалы қарым-қатынас, өзара сыйластық, әлемге деген түсіністік көзқарас және оның тиімділік ықпалын ұзақ сезіну, бір-біріне серіктестік барлық қатысушыларға жағымды әсер ететіндей болуы тиіс, сонда ғана тәрбие мен білім беру нәтижесіне жетеді. Осы орайда, балабақшаның ата-аналармен жұмысының мазмұны төмендегідей: 

· ата-аналардың педагогикалық, психологиялық білімдерін көтеру (дәрістер оқу, семинарлар ұйымдастыру, жеке, топтық кеңестер, тәжірибелік жұмыстар т.б.); 

· ата-аналарды тәрбие-білім беру жұмыстарына қатыстыру (ата-аналар жиналысы, бірлескен шығармашылық жұмыстар, материалдық, материалдық база жасауға көмектесу); 

· бөбекжай әкімшілігімен бірлескен жұмыстар (ата-аналар комитеті, ата-аналар кеңесі, аталар алқасы, әжелер клубы). 

Ата-аналармен жұмыстың әдістері: бақылау, әңгіме, пікірлесу, тест жүргізу, сауалнама жүргізу. 

Ата-аналармен қарым-қатынас стратегиялары (арнайы ұйымдастырылған жұмыстар): 

· ай сайын өткізілетін ата-аналар жиналыстары;
· ата-аналар комитетінің ата-аналар жиналыстары; 

· бағдарлама бойынша ата-аналарға арналған конференциялар;
· белгіленген үлгі бойынша есеп беру;
· ата-аналар портфолиосымен жұмыс (жылжымалы папка);
· жеке кеңестер, шағын топтық кеңес, үйге бару. 
     Отбасы  мен   балабақша   арасындағы   байланысты    күшейтіп,  бағытты   жұмыс  жүргізу,  ұйымдастырылатын мерекелік  іс- шараларға, ата-аналар және топ жиналыстарына ата-аналарды тартудың қажеттілігі:  
· Балаларда  іс-әрекетті   таңдаудың   үлкен   мүмкіндігі  болады.
· Балалар   маңызды   жетістіктерге  жете  алады.
· Балалар   еліктеудің   жаңа   үлгісін   алады.

· Ересектер педагог жұмысымен жақын танысып, оны бағалай біледі.

· Ата-аналар және отбасы мүшелері өздерінің бала тәрбиелеуге, оқытуға қатысы бар екендігін сезінеді.

     Тәрбиешілер ата-аналарға  ақыл –кеңес беріп, ұсынылатын тыңдау барысында төмендегідей қарым-қатынас ережелерін есте сақтауы керек: 
· Бір – біріне  көңіл  бөлу.
· Тыңдау.
· Сыйлау.
· Көзбе – көз  қарау.
· Тиімді   орынды  таңдау.
· Әзілді  сезіну.
· Ұрыс – керістен  сақтану  сияқты.
      Сонымен  қатар,  ата-аналарға тәрбиеші сөзі әсерлі, отбасы қажеттіліктеріне байланысты екендігін түсіндіріп толық тыңдату үшін: 
· Сиқырлы  сөздер   айту.
· Баласының   жетістігін   айту.
· Сенімді   болу.
· Көңіл  -  күйіне  қарау.
· Намысына   тимеу.
· Материал   арқылы  сөйлесу  ( анкета,  тест т.б.).
· Қарапайымдылық.
· Пікірін  сыйлау.
 «Ұстаз - бағбан,  бала - гүл»   деген  қағида   әр   тәрбиешінің   ұстаздық   ұстанымы.  Осы   қағиданы  ата–ана  мен ұстаз бірігіп    пайдалансақ,  балабақша    бала   үшін   ең   сүйікті  мекенге   айналар   еді.   Бағбанға   гүлдің   әйтеуір   өскенінен,   әдемі  болып   өскені  қажет екендігі  сияқты,  ата– ана  мен  ұстазға да баланың    әйтеуір   ержеткенінен,    әдепті   болып   есейгені   қажеттірек. Бағбан   өзінің   өсірген   гүлінің    санымен  емес,   сапасымен   мақтанатыны   сияқты,   ата–ана да   баласының   әдептілігімен  мақтануы  тиіс.
Ата-аналармен жүргізілетін жұмыстың түрлері мен әдістері олардың педагогикалық мәдениетін көтеруге, балабақша мен отбасының өзара серіктестігіне және тәрбие жұмысының әлеуетін арттыруға бағытталған.
